
ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН ЭЭЛЖИЙН 

ЖИЖҮҮРИЙН АЖИЛЛАХ ЖУРАМ 

Нэг. Нийтлэг үндэслэл 

1.1 Энэхүү журам нь сургуулийн орчинд эргүүл  хийх,  урьдчилсан  нөхцөл байдал болон 

ажилтнууд, суралцагчдад хяналт тавих замаар нийт багш, ажилтан, албан хаагчдын 

аюулгүй орчинг хангаж ажиллах, гэмт хэргээс урьдчилан сэргийлэх, эд хөрөнгө, тоног 

төхөөрөмжийн бүрэн бүтэн байдлыг хангаж ажиллахад оршино. 

Хоёр. Ээлжийн жижүүрийн ажлын чиглэл 

2.1. Мэндлэх, хүндэтгэх, үдэх соёлыг дадал болгон ёс  зүйтэй  байх,  ажлын хувцас 

хамгаалах хэрэгслийг тогтмол хэрэглэнэ. 

2.2. Утсаар ярих үедээ “ Сайн байна уу? Өвөрхангай аймгийн Политехник коллежийн 

жижүүр (өөрийн нэрийг хэлээд) сонсож байна” гэж мэндэлж сурах, дадал болгож 

ажиллана. 

2.3. Сургуулийн өмчид эргүүл хийж, урьдчилсан нөхцөл байдал болон ажилтнуудыг 

хамгаалах, тоног төхөөрөмжийг хянаж, шалгах, барилга байгууламж, тоног төхөөрөмж 

болон орох хаалгуудыг хянах, орох хаалгуудад зөвшөөрөл олгоно. 

2.4. Дуут дохио  болон  дохиолол  дуугарахад  тусламж  үзүүлэх,  хариуцсан албан 

тушаалтан, ажилтанд мэдэгдэх, шаардлагатай бол мэргэжлийн байгууллагууд руу утастаж 

мэдээ хүргэнэ. 

2.5. Гал унтраалгуудыг ажиллуулах арга техникт суралцсан байна. 

2.6. Хөдөлмөрийн аюулгүй байдал, эрүүл ахуйг сургалтад хамрагдаж ажлын 

байранд шаардлагатай мэдлэг шалгах шалгалт өгч тэнцсэн байна. 

2.7. Жижүүр ажлын цаг баримтлах  ба  бусад  багш,  ажилтнуудыг  ажилдаа ирсэн, 

явсан цагийг цагийн бүртгэл дээр үнэн зөв хөтөлнө. 

2.8. Ажлын байранд архи, согтууруулах ундаа, мансууруулах бодис хэрэглэхгүй байх, 

хэрэглэсэн хүнийг нэвтрүүлэхгүй байна. 

2.9. Сургуулийн дотоод журам, сургуулийн хөдөлмөрийн аюулгүй байдал эрүүл ахуйн  

журам,  түлхүүрийн  журам,  аюулгүй  ажиллагааны  зааварчилгаа өгөх журам болон бусад 

холбогдох хууль, тогтоомжийн биелэлтийг ханган 

ажиллана. 

2.10. Тухайн өдрийн ээлжид гарах үед хэрхэн ажилласан талаарх дэлгэрэнгүй 

тэмдэглэл (рапорт) бичиж тэмдэглэн гарын үсэг зурж баталгаажуулна. 

2.11. Байгаль, цаг уурын аюултай нөхцөл байдлын үед болзошгүй ослоос урьдчилан 

сэргийлэх арга хэмжээг цаг алдалгүй авч, удирдлагад болон мэргэжлийн байгууллагад 

шуурхай мэдэгдэж ажиллана. 

2.12. Гаднын хүмүүстэй соёлтой харьцах, (уурлах, зандрах,  чанга дуугаар  ярих гэх мэт 

үйлдэл гаргахгүй байх) 

2.13. Сургуулийн хашаан дотор ажлын цагаар 2-4 удаа эргүүл хийн, шаардлагатай 

тохиолдолд түүнээс олон удаагийн эргүүлийг хийнэ. 

2.14. Бусдад зөв шаардлага тавьж ажиллана. 

2.15. Цахилгаан хэрэгслийн үзлэг шалгалт хийх, албан өрөөнүүдийн гэрэл унтраасан 

эсэх,  түгжсэн эсэхэд хяналт тавина. (шаардлагатай бол тухайн анги танхим, дадлагын газар 

хариуцсан  багш,  ажилтанд  мэдэгдэх, шаардлага тавих) 

2.16. Үүдний хэсэгт багш, ажилтан, албан хаагчдыг шаардлагагүй бол зогсуулахгүй, 



үүдний хэсгийн орчин чөлөөтэй харагдаж байхаар зохион байгуулна. 

2.17. Зөрчил дутагдлыг тайлагнаж, гарз хохирлоос урьдчилан сэргийлэх, бодлого, 

дүрэм, журам зөрчиж байгаа хүмүүсийг холбогдох албан тушаалтанд мэдэгдэх, журам 

зөрчигчдийг хязгаарлан ажиллах. 

2.18. Сургуулийн барилга байгууламж болон тоног төхөөрөмжүүдийг шалгаж, хяналт 

тавих замаар аюулгүй орчинг бүрдүүлнэ. 

2.19. Хуулийн зохицуулалтуудад нийцүүлж, сургуулийн тогтвортой байдал болон нэр 

хүндийг хадгална. 

2.20. Урьдчилсан засвар үйлчилгээний хүсэлт гаргаж, тоног төхөөрөмжийн үйл 

ажиллагааг баталгаажуулах, ажил олгогчийн зааврыг дагаж мөрдөх, эвдрэл гэмтлийг 

илрүүлэх, засварын ажилчдыг дуудаж, засуулна. 

2.21. Багш, ажилтнуудын зөвшөөрөлгүй анги танхим, дадлагын газар, албан өрөөний 

түлхүүрийг бусдад өгсөн тохиолдолд үүсэж болох эрсдэлийг тухайн үед ээлжид гарч 

байсан жижүүр бүрэн хариуцан ажиллана. 

2.22. Гаднын хүмүүсийн биеийн байцаалтыг үзэж шалган, тэмдэглэл хөтлөн, хөтчийн 

үйлчилгээ үзүүлэн ажиллана. 

2.23. Ажлын байранд ажиллах хугацаанд сахилга баттай, хариуцлагатай, сургуулийн 

нэр хүндийг хамгаалан ажиллана. 

Гурав. Бусад ур чадвар 

3.1. Өөрийн биеийг гаднын халдлагаас хамгаалах, галт болон хүйтэн зэвсэгтэй хүнийг 

сургууль руу нэвтрүүлэхгүй байх, хяналт тавих, тодорхой бус нөхцөл байдалд ажиллах, 

санал бодлоо илэрхийлэх, үнэн зөвөөр дүгнэх, сэтгэл хөдлөлөө хянах, багаар нэгдэж 

ажиллах, аюулгүй ажиллагааны журам, дүрмийг баримтлан ажиллах, анги, танхим 

дадлагын газрын түлхүүрийг бусдад дамжуулан өгөхгүй байх, ээлж хүлээлцэхдээ 

сургуулийн хариуцсан объектыг заавал биечлэн эргэж, хүлээн авна. 


